
ՄհԵր ԲեՅլԵրՅաՆ 

ԸնԿնՈղ ԱսՏղԵրԻ 
ԱնՁրԵվԻ ՎկԱն 

բանաստեղծություններ 

պոեմներ 

²ðØ²ì 2014 

ºðºì²Ü





Ðáñë` Ðñ³ãÛ³ ´»ÛÉ»ñÛ³ÝÇ 

ÑÇß³ï³ÏÇÝ



ՀՏԴ 891.981 ‐ 1 Բեյլերյան 
ԳՄԴ 84Հ ‐ 5 

Բ 482 

Հրատարակվել է պետական աջակցությամբ 

Խմբա∙իր` Արմեն Ավանեսյան 

Բեյլերյան Մհեր 
Ընկնող աստղերի անձրևի վկան / Մ. Բեյլերյան. ‐ Եր.: 

Արմավ, 2014, ‐ 112 էջ: 

ՀՏԴ 891.981 ‐ 1 Բեյլերյան 
ԳՄԴ 84Հ ‐ 5 

ISBN 978 ‐ 9939 ‐ 9089 ‐ 9 ‐ 1 

 Մհեր Բեյլերյան, 2014 

 Արմավ, 2014 

Բ 482



ԲաՆաՍտԵղԾուԹյՈւնՆեՐ





ԱՐԹՆՈՒԹՅՈՒՆԸ ԵՐԿՐԻ 

Արթնությունն իմ երկրի 
Թողել եմ անսեր. 
Ցրիվ եկած հո∙սեր, 
Տաժանք վերջին հերկի: 

Արթնությունն իմ երկրի... 

Լույս իմ տուն‐քաղաք 
Թողնում եմ կարոտ 
Ամեն առավոտ 
Փողոցներդ տաք:

Լույս իմ տուն‐քաղաք... 

Իմ երկրի երկինք 
Կսկիծը քո եր∙ի, 
Գույները քո եռքի 
Ո՞նց թողնեմ անկիրք ‐ 

Իմ երկրի երկինք... 

Իմ երկրի կարոտ 
Թող շնչեմ անհա∙ 
Գույներդ տաք‐վարակ 
Վառվող, կարմիր, քարոտ ‐ 

Իմ երկրի կարոտ... 

Արթնությունը երկրի 
Թողել ենք անսեր. 
Ցրիվ եկած հո∙սեր, 
Տաժանք վերջին հերկի: 

Արթնությունը երկրի... 

*** 

Աստվածավախ մեղք 
Աստվածուրաց հիմն 
Երեք արնոտ մեխ 
Մեր սրտերում հին 

Ու կարոտախտ ժանտ 
Մի ժանտահոտ կիրք 
Ազատության բանտ 
Ուր մեղավոր չիք 

Թռչել երկինք 
Կառչել հողին 
Սիրել անկիրք 
Սրտով ∙ողի 

Անձայն բարև 
Կարոտ մի սին 
Կորած արև 
Գտած լուսին 

ԱՆՑՈՒՄ 

Կարոտներիս կանչող 
Երազներիս հան∙չող 
Անուրջներիս շնչող 
Հնչումի 

Աղերսներով անձայն 
Դեռ չհնչած մի ձայն 
Կշնորհի ինձ այն 
Ինչ չունի 

Եվ երբ դռներ բանամ 
Ու երկինքներ անամպ 
Սրաթռիչ ∙նամ 
Անցումի 

Անդ կլինի ինձ հետ 
Օրեր ու առհավետ 
Անհետք մի արահետ 
Հան∙չումի: 

ՄԱՅՐԱՄՈՒՏ 

Արևածա∙ից մինչև մայրամուտ ես սիրեցի ‐ 
ինչպես կարող էի, 

Արևածա∙ից մինչև մայրամուտ ես թախծեցի – 
ինչպես ստացվեց, 

Արևածա∙ից մինչև մայրամուտ ես ապրեցի – 
լուռ, 

Արևածա∙ից մինչև մայրամուտ ես սպասեցի – 
երկար, 

Մայրամուտին արտասվեցի – 
վերջապես: 

ՋԱՆՔ 

Տանջանքն ու մնջանքը 
Չի հնչի ∙րչի 
Անրջանքն ու ջանքը 
Մի վերջին տենչի: 

Լուռ ամրակուռ դուռ, 
Գույն‐հան∙ույն հացի. 
Ո՞վ ∙ալով բարով 
Լացիվ կբացի: 

ՄԱՆՈՒԿ 

Լույսից լույս էիր ճառա∙ում, 
Երբ դեռ լույս էիր մանուկ, 
Ժիր ժպիտներ առաքում, 
Ճանապարհով քո բանուկ: 

Լուռ է հիմա ճամփին այն, 
Ճափին այն դուռ են դրել. 
Լոկ քամին է համրաձայն 
Անցնում ուղին անար∙ելք: 

Սև դռան վրա հիմի 
Արյունով ∙իր է ∙րված. 
§Դիր դռան տակ ալ ∙ինի, 
Մի պտղունց աղ, մի քիչ հաց¦: 

Եվ ար∙ելքը կվերցվի 
Ճանապարհից քո բանուկ, 
Քո ժպիտից կստեղծվի 
Նոր լուսաշող մի մանուկ: 

ՄԵՀԵԿԱՆ 

Մի՞թե պիտի լինեիր դու, 
Դո՞ւ էիր, որ դա ասացիր, 
Թե՞ այդ բախտս էր ջադու 
Կամ օրերս ցանուցիր: 

Ե՞րբ էի – նորից կանչեցի, 
Ո՞ւր էի, երբ դեռ չկայի, 
Ո՞ր քարի տակ հան∙չեցի – 
Այդ թող քարը վկայի: 

Պիտի լինեմ Մեհեկան, 
Մեհենական – ամայի, 
Պիտի ցայտեմ ահեկան 
Ժայթքով բոսոր լավայի: 

Ամոթանքը ամոթքի 
Թող որ լինի ∙րչինը. 
Ո՞ւր – երբ ∙նամ աղոթքի, 
Ի՞նչ – թե լինեմ վերջինը: 

ԴՌՆԵԴՈՒՌ 

Քաղաքից քաղաք – դռնեդուռ, 
Մի բուռ ջուր ու կես բուռ 
Քեզ էլ կհասնեն ջրերը մի օր 
Ալիքներով մեծաբյուր: 

Գյուղից‐∙յուղ, տնետուն 
Մի տնաբուն ու կես բուն 
Քո դռնից էլ դեռ կխուժի 
Զարկով հատու` անհատնում: 

Կայծակից կույր կլինես, 
Խուլ կլինես որոտին 
Ու թափառիկ բորոտին 
Սաղմոսներով կդիմես: 

Քաղաքից‐քաղաք, դռնեդուռ, 
Մի բուռ ջուր ու կես բուռ... 

ԹՈՒՄԱՆՅԱՆԻՆ 

Գրի էսօր եր∙երը հին, 
Որ կեր∙վեն դեռ վաղը, 
Թող ափսոսն ու ավաղը 
Էս անցավոր աշխարհին: 

Գրի էսօր աղոթքը նոր, 
Որ առաջինն է եղել 
Ու թե կարոտն է նեղել` 
Ներիր նրան ամեն օր: 

Գրի – ո՞վ է կարդալու, 
Կամ թե կարդան` ի՞նչ օ∙ուտ 
Քո կարոտի ու հո∙ուդ 
Ո՞ր մասնիկն է խայտալու: 

Գրի – անցնի ∙րածդ. 
Էսօր‐է∙ուց երբ ∙նաս 
Էն ժամանակ կիմանաս 
Ինչ էր էստեղ բերածդ: 

ՀՐԴԵՀ 

Դեղին խոտի մեջ արոտի 
Հուշն էր անվարժ թաքնվել 
Կծկվել էր մերկ‐անոթի 
Ու չէր ուզում հա∙նվել: 

Դեղին խոտի մեջ արոտի 
Ո՞ւմն է արդյոք նա եղել 
Ո՞ւմ կսկիծի ու կարոտի 
Հուշն է իր մեջ անթեղել: 

Դեղին խոտի մեջ արոտի 
Հուրն է անվարժ թաքնվել 
Արձակել է կարմիր ∙ոտին 
Էլ չի կարող հա∙նվել: 

